MEMORIA XUSTIFICATIVA

CONVENIO ENTRE LA AGENCIA GALLEGA DE INNOVACION (GAIN), EL INSTITUTO
GALLEGO DE PROMOCION ECONOMICA (IGAPE), Y LA CONFEDERACION DE
EMPRESARIOS DE LUGO (CEL), PARA LA CONTINUIDAD EN 2023 DE LA INICIATIVA
‘CONECTA LUGO’

O Director da Area de Competitividade do Instituto Galego de Promocion Econémica
(IGAPE)

DECLARA:

Que este Instituto ten previsto formalizar coa AXENCIA GALEGA DE INNOVACION
(GAIN) e a CONFEDERACION DE EMPRESARIOS DE LUGO (CEL) o instrumento
convencional arriba referido por un periodo de vixencia que abrangue dende o dia da
sUa sinatura ata o 30 de decembro de 2023.

Que o instrumento convencional ten por obxecto:

Sentar as bases de colaboracion entre as partes para a continuidade e desenvolvemento
de CONECTA LUGO, en adelante CONECTA, una iniciativa de caracter transversal
orientada a expandir os puntos de informacion e asesoramento cos que conta a CEL as
zonas Norte e Sur da provincia de LUGO, mediante a apertura realizada no pasado ano
2022 de dous puntos de informacion e asesoramento, un en Ribadeo e outro en Monforte
de Lemos; asi como a realizacién dunha labor divulgativa e de deteccion de potencial
innovador entre o empresariado e os emprendedores lucenses.

Que existe converxencia de intereses entre as entidades asinantes en orde a
consecucion do obxecto referido.

Que o instrumento convencional que se pretende asinar fundaméntase no seguinte:

GAIN é unha axencia publica autondmica adscrita a Vicepresidencia Segunda e
Conselleria de Economia, Empresa e Innovacion, creada polo Decreto 50/2012, do 12 de
xaneiro, ao amparo da autorizacion prevista na disposicion adicional sequnda da Lei
16/2010, do 17 de decembro, de organizacion e funcionamento da Administracion xeral
e do sector publico autonémico de Galicia que, de acordo cos seus estatutos, ten como
finalidade fomentar e vertebrar as politicas de innovacién nas administraciéns publicas
galegas e o0 apoio e impulso do crecemento e da competitividade das empresas galegas,
a través da implementacion de estratexias de innovacion eficientes. Para a consecucion
dos seus obxectivos, de acordo co artigo 10 dos seus Estatutos, podera colaborar con
outras administracion publicas, no ambito das suda respectivas competencias e funcions,
e con entes do sector privado, a través dos correspondentes convenios.



IGAPE é un ente de dereito publico, adscrito a Vicepresidencia Sequnda e Conselleria de
Economia, Empresa e Innovacion para o desenvolvemento econdmico de Galicia. A sua
mision é a de apoiar todas as actividades que contribian a mellorar o sistema produtivo
galego, facilitando os procesos de creacion, consolidacion e crecemento empresarial.

CEL ¢é unha entidade sin animo de lucro, de cardcter intersectorial e de ambito
provincial, creada no ano 1977 ao abeiro da Lei 19/1977, de libertade sindical, de 1 de
abril. Dende a sua creacion sempre defendiu e apoiou calquera iniciativa que supuxese
un beneficio para os empresarios e a provincia, asumindo a responsabilidade de traballar
para garantir o progreso de Lugo. O seu impulso definitivo como entidade
representativa do empresariado lucense produciuse na década dos 90, incrementandose
enton os servizos da CEL, creando a Agencia de Empleo de la CEL, el Centro de
Informacién y Servicios Empresariales (CISE), que actualmente constitue a Escuela de
Empresarios y Centro de Formacion de la CEL, e credronse asemade tres oficinas de
atencion ao empresario ubicadas enton en Burela, Ribadeo e Monforte de Lemos a fin de
facilitar o acceso aos servizos. Estos puntos de atencion ao empresario da provincia non
se atopan en funcionamento na actualidade a causa das dificultades para o seu
sostenimento econémico.

A Xunta de Galicia aposta pola difusién e acercamento das posibilidades da innovacion,
a competividade, a transformacion dixital en todo o tecido empresarial galego como via
ineludible para garantir a futuro a capacidade competitiva das empresas e a sua
permanencia no mercado e para iso debe tecer a rede mais extensa e vertebrada posible
en todo o territorio, de modo que esta cultura da innovacion e a transformacion dixital
alcance e poida ser comprendida e interiorizada no maximo espectro empresarial en
todo o territorio galego. A través da Vicepresidencia Sequnda e Conselleria de Economia,
Empresa e Innovacion, publicou a Axenda de Competitividade Galicia Industria 4.0, na
que se recollen os plans de impulso, os enfoques estratéxicos e as medidas para impulsar
en Galicia o renacemento dunha industria renovada, moderna, innovadora e competitiva
a nivel global.

A Lei 5/2013, do 30 de maio, de fomento da investigacion e a innovacion de Galicia,
dispon no seu artigo 2 que a mesma ten como obxectivo coordinar e potenciar o0s
esforzos destinados a promover o cofilecemento cientifico, contribuir eficazmente a
consolidacion da posicion das empresas e institucions galegas no ambito competitivo
europeo e internacional, e posibilitar un cambio no modelo produtivo galego cara outro
centrado na innovacion. Este programa alinéase, tanto coas previsions recollidas na Lei
5/2013, de fomento da investigacion e a innovacion de Galicia, como nas prioridades
contidas na Estratexia de Especializacion Intelixente de Galicia 2014-2020 (“RIS3”), asi
como no programa marco de dita Estratexia denominado “Emprendemento Innovador”.
En particular, estimase esencial para a Estratexia RIS3 Galicia adoptar como prioridade
a diversificacion nos sectores tractores galegos e sectores auxiliares a través do uso
intensivo das Tecnoloxias Facilitadoras; uso orientado & provision de novos procesos e
produtos de alto valor engadido que permitan explorar novos mercados baseados na
hibridacion, o cofiecemento e a tecnoloxia (como, por exemplo, a industria aeroespacial).

A CEL, organizacion sin animo de lucro, é a principal organizacion empresarial da
provincia de Lugo e ten entre os seus obxectivos prioritarios actuais proporcionar un
espazo de encontro e oportunidades as empresas da provincia asi como representar os



seus intereses ante a Administracion e outras entidades publicas e privadas; prestar aos
asociados servizos de mdxima calidade entro os que se atopan a informacién e o
asesoramento, a realizacion de estudos e informes referidos a necesidades e aspectos
econdmicos, sociais e empresariais da provincia de Lugo, contribuindo asi ao
desenvolvemento econdmico e a creacion de emprego na provincia.

De acordo cos antecedentes anteriormente indicados e coas previsions contidas nas
referencias normativas sinaladas, e tendo en conta o evidente beneficio que
actividades a desenvolver conxuntamente no ambito da informacion, a
concienciacién, o asesoramento e a formacion en materias imprescindibles para as
empresas e de especial interese para a Xunta de Galicia, como son a innovacién e a
transformacion dixital como medios para conseguir a competitividade presente e
futura das empresas galegas, e o impacto beneficioso que iso reporta ao conxunto da
sociedade, GAIN, IGAPE, e CEL, asinaron a 15 de setembro de 2021 o primeiro texto de
convenio para a posta en marcha da iniciativa CONECTA LUGO co resultado de
maiores impactos dos programas de IGAPE e GAIN no tecido empresarial lucense,
respecto a convocatorias anteriores e, polo tanto, tefien interese en continuar cos
esforzos conxuntos que se estableceron no primeiro convenio CONECTA LUGO e
seguir pofilendo en comun sinerxias e experiencia a prol da concienciacion e
capacitacion en innovacién empresarial e trasformacion dixital e sostible, que
deberan constituir un importante estimulo ao crecimento econémico da Comunidad
Auténoma de Galicia.

Os intereses converxentes das partes asinantes exclien o danimo de lucro, e non poden
satisfacerse axeitadamente mediante a celebracidn dun contrato dos contemplados
na Lei 9/2017, do 8 de novembro, de contratos do sector publico, ou doutro
instrumento alleo @ natureza estritamente convencional.

En atencidon ao exposto, e a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion
doutras figuras.

E para que conste, asinase esta memoria, en Santiago de Compostela.

